
     Ushbu maqolada Afg‘onistonning Taxor viloyatida 
istiqomat qiluvchi o‘zbeklar shevasidagi undoshlarning 
fonetik tarkibi, ularning to‘liq va qisman o‘xshashliklari, 
qo‘sh undoshlarning ifodalanishi kabi hodisalar tahlilga 
tortilgan. 

 

KALIT SO’ZLAR 

Taxor, tovush-fonema, 
arab-fors tillari, harf, 
qisman cho‘ziqlik, talaffuz 
me’yorlari. 
 

Taxor viloyati bu - Afg‘onistonning 

shimoliy-sharqida joylashgan uzoq tarixga 

ega bo‘lgan viloyatlardan biridir. Bu 

valoyatda Afg‘onistonning ko‘pgina 

viloyatlari singari o‘zbek millatiga mansub 

fuqarolar ko‘p (deyarli 70%) yashaydi. 

Ushbu shevada talaffuzda undosh 

tovushlarning almashish hodisasi ko‘p 

uchraydi. 

O‘zbek xalq shevalaridagi undoshlar 

tovushlar adabiy tildagi talaffuzida 

aksaryat hollarda mos keladi. Taxor 

viloyati shevasida esa hozirgi adabiy tildagi 

ayrim undoshlar qo‘llanilmaydi. Jumladan, f 

undoshi ana shunday tovushlar sirasiga 

kiradi. O‘zbek adabiy tilidagi f undosh 

tovushi Taxor o‘zbek shevasida p shakilda 

ishlatiladi. 

B tovushi janragli undosh tovush 

bo‘lib, lablarning bir-biriga jipslashuvidan 

hosil bo‘ladi. Ushbu tovush talaffuzda p, m, 

v undosh tovushlariga o‘tishi ham ko‘p 

kuzatiladi: Ova/avamlar kesin šölär 

bilädilär üezi, pičäq/pїčoxtї äpkeȠinr qajrab 

keläijn, xätti pitib ke, ǯöγälγän bїzau; 

tobїldї, minčä kü:b gäbläjdi. ǯörä bojdїn xät 

pitip ǯu:vardї, ǯöγälγän telfin topїldї, bilerdi 

gablarї kü:b ve:zi. 

P tovushi. U jarangli B undoshining 

jarangsiz jufti bo‘lib, shevadagi p arab 

tilidan kirib kelgan so‘zlar tarkibida 

uchraydi. Masalan, pikir qimästin 

gapirgandi ve:zi šundaj bölädi,   paqat men 

borsamma?, 17 pisat nimirasi bärekäj, 

minčä naparγa am non ǯetqizip bölämä? 
vonγa šönčä pärq/pärx qїmajdї kabilar. 

Bunday so‘zlar arab va fors tillaridan 

o‘zbek tiliga kirib kelgan so‘zlarga mos 

keladi. 

T harfi. Bu jarangli tovush bo‘lib, 

Taxor o‘zbek shevasida so‘z oxirida tushib 

qoladi, Masalan: tör näpir keptti, dos bösä 

am, šölärädäj, γiš čixsin tom täjläjmis xöppä 

bolam.  

J harfi sirg‘lovchi undosh tovushi 

bo‘lib, ayrim so‘zlar takibida U tovushi 

o‘rnida ishlatiladi. ǯüzüm(uzum)lär pišiptti, 

kelindi qöliγä ǯüzük soldї kїǯou. 

č harfi. ǯ tovushining jufti bo‘lgach va 

jarangsiz til oldi harflardan sanaladi. So‘z 

o‘rtasi va oxirida č tovushi kelganda, š  

undoshiga o‘tish hodisasi eshtiladi. 

Masalan: čäqäläq ošqaptї, ieškilär sottim 

bäzirγä, sü:di išsin söȠ borabїs, üšti ieški 

oldїm, bir ǯer am bösä sotaman, qöšqer 

qänčä beräsis boj äkä? 

X undosh harfi ayrim so‘zlarda Q 

tovushiga o‘tish hodisasi ko‘p uchraydi. 

xälämdi ǯöxläb keldim bormalїr, däräqlirγä 

čimčixlir qöndi, växt keldilär kü. 

R harfi o‘ziga qadar ayrim 

xususiyatlarga ega, so‘zlarning  o‘rtasi va 

oxirida chegarasiz holda ishlatilishi ko‘p. A) 

so‘z o‘rtasida kelganda, ba’zan orttiriladi: 

ärriγdi bošidän keldim, qärri kämpirlir xüš 

ixtlot bölädi; B) so‘z oxirida ishlatilganda, L 

undoshiga almashadi: dorbozanї 

zänǯil(zanjir) qi, šülir minän bösäγ jäxši, 

zäril išlerdi växtiγi qil; C) ayrim holatlarda 

so‘z o‘rtasida tushib qoladi: odamlani aǯab 

xujlaї bo, qäjsi nesä bakarma? qalamdї 

begin, begä ǯoxti. Ayrim so‘zlarning 

o‘rtasida ishlanganda, o‘xshashlikka 

uchrashuvi asosida L undoshiga o‘tadi. 

Masalan: minčä qimillädiȠ ükä, telläb pil 

topsaȠ, äjäγindi bollab qöj. 

S tovushi. Bu tovush til oldi 

undoshlari tilning old qismi yo‘qori tish 

yoki milkka tomon harakat qilishi 

natijasida paydo bo‘lgach, Taxor o‘zbek 

shevasida boshqa fonemalar singari ǯ va č 

harflariga o‘tadi. ǯäüčilär keȠir, čapča 

bošlardї iši šundajin bölädi, čačїȠdї tarasaȠ 

buladї ku, äji bir tör ser büγdäj čačїp keläjin. 

G‘ harfi. Bu tovush janrangli til orqa 

undoshi hisoblanadi, Taxor o‘zbek 

shevasida u tovushi o‘rnida qo‘llanadi. 

Albatta, bu fonetik qoida asosida γ harfiga 

o‘tadi. Masalan: bi qanča ou:r ekän? Buvoz 

inäk semis bölädi, bü:mäγin velib qoladї, 

sovma  ve:zi šö odam? 

Q harfi. Bu tovush portlovchi 

jarangsiz undosh bo‘lib, tilning orqa 

qismida paydo bo‘ladi. Taxor o‘zbek 

shevasida esa so‘z oxirida kelganda γ 

fonemasiga almashadi. Orїγ / äriγden suv 

kemäjdiekäj, bi dašlarγa ǯantaγ köb,  temir 

täräγ minän čač täräjdi, mol söγič pichag‘di 

ber. Ayrim so‘zlarda X, ba’zi hollarda K 

undosh tovushlariga o‘tish halati ham 

kuzatiladi. Masalan: čöxti köb soȠar 

sandalїγa,  ǯöγäriγä čäxmäx urapttї, šölärdi 

köpräk beriȠ.  

G fonemasi. Bu tovush yumshoq 

tanglay bilan til orqa qismining bir-biriga 

yaqinlashuvdan hosil bo‘ladi. Bu jaranli 

undosh tovush, shevada K jangsiz undoshi 

o‘rnida ishlatiladi. Masalan, Taxor o‘zbek 

shevasidan e’tibor qaratamiz: kuraglardї 

beriȠ qor kurajmїs, kökrägläriγä toš bosїb 

ǯirγän odamlar bilär.  

N tovushi, jarangli sonor tovush 

sanalgan bu undoshning hosil bo‘lishida til, 

tish va burun ishtirok etadi. Bu tovush 

sonor L fonemiga o‘tish hodisasi Taxor 

o‘zbek shevasida ko‘p uchraydi. Misol 

uchun: minčä am millät bölämä vezi, millät 

qisäȠ bermäγin edi. Ayrim holatlarda esa D 

harfiga moslashib talafuz etiladi. Kü:nnis 

künγä har išγä borsajs bömäjmä? qana 

köräjnik nima bölär ekäj. 

L fonemasi. Bu sonor tovush bo‘lib, til 

oldi tovush sanaladi. Bu tovush og‘zaki 

nutqda fe’l so‘z turkumiga oid ayrim so‘zlar 

tarkibida tushib qoladi. Masalan: qiγän 

išläȠisni ayting qana! Biltir borib kegan edi 

vali boy uyladan, kedin qana nima dediekay? 

bolalanї ketiriȠ davo beräjin. Ba’zan so‘zlar 

o‘rtasida ishlatilganda N bilan almashadi. 

Misol: qouvnnarїmїs pїšїpttї keliȠislär 

ǯeγäni, kättä äkännerdin kum kelädilir? 

qomnardї bї töjγä äjtmäsäȠis bormajman.  

Undosh tovushlardagi o‘xshashlik 

hodisasi: Bu hodisa  undoshlarning yon 

tovush ta’sirida yumshalishi, jarangli va 

jarangsizlanishi, paydo bo‘lish 

o‘zgarishlarda vujudga keladi. Bu hodisa 

ikki turga bo‘ish mumkin: a) to‘liq 

o‘xshashlik; b) qisman o‘xshashlik. 

1. To‘liq o‘xshashlik: bunday 

hodisa so‘zlarda oldingi tovushning 

ta’sirida keyingi tovush o‘z xususiyatini 

o‘zgartiradi va oldingi o‘xshash tovushga 

almashadi. Bu xususiyat Taxor valoyatidagi 

o‘zbek qipchoq shevasida quiydagicha 

kuzatiladi. T tovushini d harfiga o‘tish 

hodisasi: bї kїtptї voqїptdї ǯämilä, döslärini 

köripdi bozarga, tüšdi vaxti böptti.  

 D harfi  sonor N, L tovushlariga 

o‘tish hodisasi: ǯimirqälärdi olli gulnar xala, 

velli boymirad polvon, qöš äjdäb kelli 

odirdan deqän, äkä iš qip bölli, ǯjnnämä 

ǯotaj ǯöγät! bindäjin odamlar nonnaj.  

2. Qisman o'xshashlik: to‘liq 

o‘xshashlik singari bu shevadagi o‘ziga xos 

xususiyatlardan biridir. Masalan: äjtsä 

bölädi xu minčä ozar berädi mardїmdї, 

sirγäni qüläγiiγä taγtї, suv ijssä bölämä? 

Sütti ištikü bї bäčä! Änävi: bilä keȠ 

uoltїramїs, e:rtä töγä äjtqän/äjtγän. 

 Murakkab o‘xshashlik: so‘z 

tarkibidagi ikki undosh talaffuzda o‘zgarib, 

bir shaklga yoki boshqa ko‘rinishga o‘tib 

qoladi. Masalan, Taxor viloyatdagi 

o‘zbeklar nutqida qiyidagicha ifodalanadi: 

äjtip ke äkämdi bozardin, otamdї biläsi 

borγїn, kїtoptї öqimäsäȠ nimä qiläsäȠ 

miǯγiläb, otam bozardїn kepti.  

Noo‘xshashlik: bu hodisa Taxor 

o‘zbeklari og‘zaki nutqida quyidagicha 

qo‘llanadi: biran odamdi xaltasi ko‘b joman 

bölädi, parvona topkanini tüjädi xältäγä 

sop, zäril gäblärdi äjtiȠ, üštäγinä bolam bo 

vezi, bir sis minän iš bömäjdi. Umuman, 

Taxor o‘zbeklari shevasida bunday 

hodisalarni ko‘plab uchratish mumkin. 

Qo‘sh undoshlarning qo‘llanishi. 

Fonetikada bu hodisa bir so‘z tarkibida 

ikkita bir xil undoshning juft holda kelishini 

ifodalaydi. Bu xususiyat o‘zbek adabiy tili 

va shevalarida, ayniqsa, Taxor o‘zbek 

shavasida ko‘p kuzatiladi: oppa keȠ non 

ǯijmis, ollattma meni havsalam ǯöx.  

Xalq so‘zlashuv tilida ularning hosil 

bo‘lishi turli xil fonetik o‘zgarishlar bilan 

bog‘liq. Bu hodisa Taxor shevasida ham 

ko‘p uchraydi: äčiq- čüčiq nesäni ǯemäȠ, 

toqis odam bösam bakar emäs, säkis odam 

kelädi j:irta, čäqän kesäȠ bömäjmä?  

Xulosa qilib aytganda, Taxor o‘zbek 

shevasi o‘ziga xos fonetik qurilishiga ega. 

Bu bir necha omillar bilan bog‘liq. 

Jumladan, u yerda istiqomat qiluvchi 

o‘zbeklar shevasiga afg‘on, fors-tojik 

tillarining ta’siri, ularning o‘zbek adabiy 

tilida uzoq vaqtlar muloqot qilmaganliklari 

va hakozo. Biz shularni inobatga olib, 

“Taxor viloyatida yashovchi o‘zbeklar 

shevasini alohida tadqiqot obyekti sifatida 

o‘rganish kerak”- degan xulosaga keldik.. 

